
Долбоор
 
Орто жана жогорку кесиптик билим берүүчү уюмдарынын окутууну каржылоо механизмин бекитүү жөнүндө
Ушул орто жана жогорку кесиптик окуу жайларынын студенттерин окутууну каржылоонун механизми (мындан ары - Механизм) Кыргыз Республикасынын “Билим берүү жөнүндө” Мыйзамына жана кесиптик билим берүү чөйрөсүндөгү башка ченемдик укуктук актыларга ылайык иштелип чыккан жана адистиктерди даярдоо, мамлекеттик орто жана жогорку кесиптик билим берүү мекемелериндеги (мындан ары – билим берүү уюм) мамлекеттик билим берүү гранттарын жана бюджеттик орундарды бөлүштүрүү тартибин аныктайт.  
I. Жалпы жоболор 
1. Мамлекеттик билим берүү гранты (мындан ары - грант) – мамлекеттик жогорку кесиптик окуу жайлар  (мындан ары - ЖОЖ) Республика үчүн артыкчылыктуу адистиктерди даярдоо боюнча мамлекеттик буюртмага киргизилген багыттарды же адистиктерди окутуу үчүн  мамлекет тарабынан конкреттүү жакка (мындан ары – грант ээси) берилген каржы каражаттар. 
2. Бюджеттик орун – мамлекеттик кесиптик орто окуу жайлар  (мындан ары - КООЖ) республика үчүн артыкчылыктуу адистиктерди даярдоо боюнча мамлекеттик буюртмага киргизилген  адистиктерди  окутуу үчүн мамлекет тарабынан бөлүнгөн жана республикалык бюджеттен каржыланган орун. 
3.  Гранттардын, бюджеттик орундардын өлчөмү жана саны билим берүү тармагындагы Кыргыз Республикасынын мамлекеттик ыйгарым укуктуу органынын (мындан ары – ыйгарым укуктуу орган) сунушу боюнча Кыргыз Республикасынын Өкмөтү тарабынан аныкталат.  
4. Адисти даярдоого буюртма берген иш берүүчү студенттин окуусун кошумча биргелешип каржылоо укугуна ээ (жеке стипендия төлөө, окуу-усулдук адабияттарды сатып алуу, өндүрүштүк практика боюнча чыгымдарды төлөө ж.б.). Биргелешип каржылоонун кошумча шарттары үч жактуу келишимдин негизинде аныкталат. 
II. Гранттык жана бюджеттик орундарга кабыл алуу планынын тартиби

5. Адистиктер жана даярдоо багыттарынын тизмеси, кадрларды даярдоо гранттардын жана бюджеттик орундардын эсебинен ишке ашырылат, ишке орноштуруу чөйрөсүндөгү ыйгарым укуктуу орган тарабынан түзүлгөн эмгек ресурстары керектөөлөрдүн бириктирилген болжолунун негизинде аныкталат.
6. Республиканын мамлекеттик билим берүү уюмдарынын, жогорку жана орто кесиптик билим берүү уюмдарынын арасында болгон керектөөнүн жалпыланган болжолу алар тарабынан өз регионунун иш берүүчүлөрү менен кадрларды даярдоого карата эки тараптуу келишимдерди түзүү үчүн пайдаланылат.

7. Даярдоо боюнча келишим конкреттүү бир министрлик, ведомство, жергиликтүү өз алдынча башкаруу органы, ишкана, мекеме (мындан ары - иш берүүчү) менен түзүлөт. Келишимге ылайык билим берγγчγ уюм буларга гранттын эсебинен тийиштүү адистиктер жана багыттар боюнча кадрларды даярдоого милдеттенет, иш берүүчү билим берүү уюмунун бүтүрүүчүлөрүн аталган багыттар жана адистиктер боюнча ишке орноштуруу милдетин алат.

8. Даярдоо багыттары жана адистиктер боюнча гранттык орундарды бөлүү жөнүндө арыз билим берүү уюму тарабынан ыйгарым укуктуу органга  жыл сайын1-январга чейин берилет.

9. Эмгек ресурстарында жетишпеген (муктаждыктын божомолуна ылайык) адистиктерге жана багыттарга гана арыз берилет жана сөзсүз түрдө төмөнкүлөр камтылышы керек:

- тийиштүү окуу жылына ар бир багыт жана адистик боюнча кадрларды даярдоого иш берүүчүлөр менен түзүлгөн келишимдер жөнүндө маалыматты;

- ишке орноштурулган ордун көрсөтүү менен билим берүү уюмунун бүтүрүүчүлөрүн ар бир адистик боюнча ишке орноштуруу жөнүндө маалыматты берүү керек. 

10. Берилген арыздардын  негизинде ыйгарым укуктуу орган тиешелүү окуу жылына гранттардын, бюджеттик орундардын негизинде даярдоо багыттарынын, адистиктердин жана кабыл алуу көлөмүнүн тизмесинин долбоорун түзөт.

11. Билим берүү уюмуна адистиктер жана даярдоо багыттары боюнча гранттык, бюджеттик орундар (маданият жана искусство адистеринен тышкары) бөлүнөт, аларга 25тен кем эмес адистерди даярдоого арыз берилет жана бул багыттагы адистиктер боюнча ишке орношкон бүтүрүүчүлөрдүн үлүшү 80 пайыздан кем эмести түзөт.

12. ЖОЖдордо  жана орто кесиптик окуу жайларында гранттык, бюджеттик орундардарга абитуриенттерди тандап алуу Кыргыз Республикасынын Өкмөтү тарабынан белгиленген тартипте ишке ашырылат

4. Окутууну каржылоонун (бюджеттик) негизинде окуган студенттердин укуктары жана милдеттери
13. Билим берүү уюмдарындагы  окутууну каржылоонун негизинде окуган студенттер Кыргыз  Республикасынын мыйзамдарына  жана ЖОЖдордун уставына негизделген  укуктарга  жана милдеттерге ээ.
14. Билим берүү мекемелериндеги  окутууну каржылоонун негизинде окуган студенттер теориялык билимге ээ болууга, мамлекеттик билим берүү стандартынын талаптарына жооп бере алган адистик билгичтиктерге жана  билимдерге ээ болууга, бардык тапшырмаларды окуу пландарында, программаларында көрсөтүлгөн  мөөнөтүндө аткарууга, окуу жайынын уставынын жана ички тартиптин эрежелерин сактоого милдеттүү.

15. Медицина, фармацевтика багыттарындагы атайын орто жана жогорку окуу жайларына окутууну каржылоо каражатынын эсебинен кабыл алынган Кыргыз Республикасынын  атуулдары Саламаттыкты сактоо министрлигинин  бөлүштүрүүсүнүнө ылайык эки жылдык мөөнөттөгү, педагогикалык адистиктегилер Билим берүү жана илим министрлигинин бөлүштүрүүсүнүн  негизинде эки жылдык мөөнөттөгү жумушка жиберилет.  
 16. Окутууну каржылоо каражатынын эсебинен орто жана жогорку билимге ээ болгон жана билим алып жаткан   Кыргыз Республикасынын атуулдары мамлекеттик билим берүү грантынын, бюджеттик орундун  өлчөмүндө иштетилген каражатты төмөнкү учурларда окуу жайына кайтарып берүүгө милдеттүү:
- педагогикалык, фармацевтикалык, медициналык адистиктер боюнча, милициянын генерал-майору Алиев Эргеш  Алиевич атындагы Ички иштер министрлигинин академиясынын адистиктери боюнча  окуу жайын аяктаган соң, бөлүштүрүлгөн кызматтарда иштөөдөн баш тартса;

- өз каалоосу менен же жүйөсүз себепсиз окуу жайынан чыгарылса;

- башка багыттагы адистиктеги окуу жайына же акы төлөө келишиминин негизинде билим алууга которулса.

17. Окуу  жайын аяктаган соң, комиссия тарабынан жекече  бөлүштүрүлгөн милдеттерин аткарууга макул болгон жана акы төлөө келишиминин негизинде билим алуу үчүн которулган бүтүрүүчүлөр окутуунун мамлекеттик билим берүү грантынын өлчөмүндөгү баасында окутууну каржылоону кайтаруудан бошотулат (Кыргыз Республикасынын Ички иштер министрлигинин окуу жайларында окуган атуулдардан башкасы).
18. Комиссия тарабынан жекече бөлүштүрүдөн мамлекеттик билим берүү грантынын өлчөмүндө иштетилген каражатты окуу жайына кайтарып берүүдөн төмөнкүлөр бошотулат: 
- I жана II топтордогу майыптардын ичинен жарандарды;

- медициналык-социалдык экспертизанын корутундусунун негизинде келечектеги кесиптик ишмердигине медициналык каршы көрсөткүчтөрү бар адамдар, анын ичинде республиканын тиешелүү аймагында иштөөгө байланыштуу адамдар;
- жетим (тоголок жетим) жана ата-энесинин камкордугусуз калгандар

19. Билим берүү уюмдарынын медициналык, фармацевттик адистиктери жана педагогикалык багыттары боюнча биринчи курсунун студенттери менен билим берүү уюмунун ортосунда милдеттүү түрдө ишке бөлүштүрүү, мамлекеттик билим берүү грантынын, бюджеттик орундун  өлчөмүндө иштетилген каражатты окуу жайына кайтарып берүү жөнүндө студент, жож/коож ортосунда эки тараптуу ыйгарым укуктуу органы менен бекитилген форма боюнча келишим түзүлөт. 
Медициналык, фармацевттик адистиктери жана педагогикалык багыттарынан тышкары биринчи курстун студенттери менен мамлекеттик билим берүү грантынын, бюджеттик орундун  өлчөмүндө иштетилген каражатты окуу жайына кайтарып берүү жөнүндө, студент, жож/коож ортосунда эки тараптуу ыйгарым укуктуу органы менен бекитилген форма боюнча келишим түзүлөт.

Максаттуу орундарга кабыл алынган биринчи курсунун студенттери менен  окууну аяктагандан кийин аны ишке милдеттүү бөлүштүрүү жөнүндө студент, ЖОЖ жана жергиликтүү өз алдынча башкаруу органы же жергиликтүү мамлекеттик администрациясы ортосунда үч тараптуу ыйгарым укуктуу орган тарабынан бекитилген форма боюнча келишим түзүлөт.
20. Республиканын квотасы боюнча чет өлкөдө билим алып жаткан Кыргыз Республикасынын жарандары билим берүү уюмдарынын келишимине ылайык  окууну аяктагандан Кыргыз Республикасынын аймагында үч жыл иштеп берүүгө милдеттүү.
21.   Окутууну каржылоо каражатынын эсебинен орто жана жогорку билим алып жаткан  Кыргыз Республикасынын  атуулдары  жүйөлүү себептердин  (ден соолугунун абалынын, үй-бүлөлүк шартынын, чет мамлекетке убактылуу чыгып кетүүсүнүн, тез арада аскердик кызмат өтөөгө чакырылуусунун) негизинде билим алуусун токтотсо, аталган окуу жайларындагы окутууну каржылоо ордун сактап калууга укутуу.
22. Башка жогорку окуу жайына же жогорку окуу жайынын ичиндеги   башка багыттагы адистикке которулууга жол берилбейт. Тектеш адистиктеги башка жогорку окуу жайына айрым учурда жүйөлүү себептердин (ден соолугунун абалынын, жашоо ордун алмаштыруунун) негизинде гана которулууга укуктуу.
23. Адистик орто билим берүүчү окуу жайларында билим алып жаткан студенттерди которуу Кыргыз Республикасынын Өкмөтүнүн 2012-жылдын 4-июлунда бекитилген №470  Кыргыз Республикасынын атайын орто билим берүү мекемелеринин которуу, кайра кабыл алуу, академиялык өргүү берүү жөнүндөгү Жобосунун негизинде жүргүзүлөт.

5. Бюджеттик негизде окуган студенттерге карата билим берүү уюмдарынын укуктары жана милдеттери


23. Билим берүү уюму бюджеттик негиздеги  жана келишимдин негизинде окууга акы төлөп окуп жаткан студенттерге  бирдей шарттарды түзүп берүүгө милдеттүү.
24. Билим берүү уюму Кыргыз Республикасынын Өкмөтүнүн 2012-жылдын  29-майындагы №346 Токтомунда бекитилген жогорку окуу жайларында студенттерди которуу, окуудан четтетүү жана калыбына келтирүү тартиби боюнча белгиленген Жобого ылайык аларды студенттердин катарынан чыгаруу  укугуна ээ. 


25. Бюджеттик негизде окуган студент окуудан четтетилген  учурда  ЖОЖ бул жөнүндө ыйгарым укуктуу органга расмий билдирүүгө милдеттүү.


26. Университет бюджеттик негизде окуган студенттердин саны жана аларга карата каржылык отчеттор боюнча маалыматтарды ар бир квартал сайын  ыйгарым укуктуу органга берип турууга милдеттүү.

6. Кадрлардын окуу акысы иш берүүчүлөр тарабынан  төлөнүүсү боюнча келишимге  ылайык максаттуу даярдоо


27. Жумуш берүүчүлөр республиканын билим берүү мекемелеринде  окуу акысын өз эсебинен төлөп берүү  келишими боюнча адистерди максаттуу даярдоого буйрук берүүгө укуктуу.


28. Окуу акысын төлөөнүн  келишими боюнча максаттуу окутуунун шарттары жумуш берүүчү менен студенттин ортосунда түзүлгөн келишим менен аныкталат.

29. Келишимде милдеттүү түрдө төмөнкүлөр камтылышы керек:

- студенттин окуу акысын төлөө үчүн иш берүүчүнүн шарттары;

- билим берүү уюмун аяктагандан кийин студенттин жумушка орношуу шарттары;


- иш берүүчүнүн ишканасында (мекемесинде, уюмунда) өндүрүштүк практикадан өтүү мүмкүнчүлүгү;


- билим берүү уюмун аяктагандан кийин жумушка орношуудан баш тарткан учурда студентти окутуу үчүн жумуш берүүчүнүн чыгымдарын төлөөнүн шарттары жана мөөнөттөрү;


- студентти которууда же окуудан чыгарууда иш берүүчүнүн жана максаттуу багытта окуп жаткан студенттин укуктары.


- билим берүү уюму максаттуу багытта окуп жаткан студентти жумуш берүүчүнүн макулдугусуз башка багытка / адистикке которууга укугу жок;

- ыйгарым укуктуу орган адистерди даярдоо боюнча үч тараптуу келишимдерге ылайык жумушка орношкон бүтүрүүчүлөрдүн санын эсепке алат. Үч тараптуу келишимдердин аткарылышын көзөмөлгө алууну адис даярдоого буйрук берген иш берүүчү (министрлик, ведомство, жергиликтүү өз алдынча башкаруу органы, ишкана, мекеме) жүзөгө ашырат.

	
	 
	


Кыргыз Республикасынын 

Билим берүү жана илим министри __________________А.Б.Бейшеналиев 2021-ж._______ «___»

Укуктук камсыздоо жана кадрлар 

иштери башкармалыгынын башчысы ________________ Б.А.Ибрагимов  2021-ж ______«____» 

